
TIJORAT BANKLARI LIKVIDLILIGINI
TA'MINLASHDA AKTIV VA PASSIVLARNING
AHAMIYATI

Raxmatov Xasan Utkirovich
Toshkent davlat igtisodiyot universiteti
Bank ishi kafedrasi v.b. dotsenti i.f.d.,

Annotatsiya. Ushbu magolada tijorat banklari likvidligini ta’minlashda aktiv va passivlarning o‘rni hamda ahamiyati tahlil
gilingan. Shuningdek, mazkur mavzu doirasida tadgiqot olib borgan igtisodchi olimlarning fikr-mulohazalari ilmiy jihatdan
ko‘rib chigilgan. Shu bilan birga, banklarning moliyaviy barqarorligi va samarali faoliyati uchun aktiv va passivlarni
muvozanatli boshqarish, ularning likvidlilik darajasi hamda muddatlar bo‘yicha o‘zaro mosligi muhim omil ekanligi asoslab
berilgan. Xususan, maqolada tijorat banklari likvidliligini oshirishda aktiv-passivlarni boshgarish tizimining strategik
ahamiyati alohida ta’kidlangan.

Kalit so'zlar: tijorat banklari, pul muomalasi, aktivlar, passivlar, likvidlilik, foiz stavkasi, rentabellik, risk, kapital, bank
balansi, naqd pul, investitsiya, kredit.

Abstract. This article analyzes the role and significance of assets and liabilities in ensuring the liquidity of commercial
banks. It also examines the views and research findings of economists who have studied this topic. Furthermore, the study
highlights that balanced asset and liability management, their liquidity level, and maturity matching are crucial factors for
maintaining financial stability and ensuring the effective operation of banks. In particular, the strategic importance of
asset-liability management in enhancing the liquidity of commercial banks is emphasized.

Key words: commercial banks, money circulation, assets, liabilities, liquidity, interest rate, profitability, risk, capital, bank
balance, cash, investment, credit.

AHHOTauus. B gaHHOM cTaTbe NpoaHanua3npoBaHbl PosSib U 3HAYEHNE aKTUMBOB U NAacCUBOB B obecneyeHnmn NMKBMOHOCTH
KOMMepPYeCKUxX 6aHkoB. Takke pPacCMOTpEeHbl Hay4Hble B3rMAObl U BbIBOAbl 3KOHOMUCTOB, NPpOBOAMBLUNX NCCnegoBaHnA no
[aHHON TemaTuKe. Hapﬂ,qy C 3TM 000CHOBAHO, YTO CGaJ’IaHCI/IpOBaHHOE ynpasJrieHne aktmueamMmum n naccmBamm, X ypoBeHb
JNIMKBMAHOCTN U COOTBETCTBME MO CPOKaM SBMASAIOTCS BaXHbIMU (hakTopamu obecneyeHus brHaHcoBoOM yCTOVI‘-WIBOCTVI
N aphekTUBHON OEATENBHOCTU OaHkoB. B yactHocTn, B cTaTtbe I'IOD,‘-lépKVIBaeTCH CcTpaTtern4eckoe 3Ha4yeHune CUCTeMbl
ynpasneHna aktuBamMmu n naccmBamum Ana noBblleHNA JIMKBUOHOCTU KOMMepPYeCKNX 0OaHKoB.

KritoueBble crnoBa: koMMep4yeckne 6aHKkn, AeHeXHoe obpalleHne, akTUBbI, MacCuBbIl, NMMKBUAHOCTb, MPOLEHTHAsA CTaBKa,
peHTabenbHOCTb, PUCK, kKanuTan, 6aHKOBCKUI BanaHc, HanuyHble CPeACTBA, MHBECTULN, KPEOUT.

KIRISH

Bozor iqgtisodiyoti sharoitida tijorat banklari moliyaviy tizimning ajralmas bo‘g‘ini hisoblanadi. Ular nafaqat
pul muomalasini tashkil etishda, balki igtisodiyotni zarur moliyaviy resurslar bilan ta’minlashda ham muhim rol
o'ynaydi. Banklar faoliyatini samarali yuritishda aktivlar va passivlarni ogilona boshgarish alohida ahamiyat
kasb etadi. Ushbu moliyaviy vositalarning puxta va muvozanatli boshqarilishi bankning barqarorligi, rentabelligi
hamda, eng muhimi, likvidligini ta’minlashda hal giluvchi omil hisoblanadi.

Bank likvidligi deganda, bankning o'z majburiyatlarini o'z vaqtida va to'liq bajarish gobiliyati tushuniladi.
Bu esa bank aktivlari va passivlari o‘rtasidagi muvozanatni to‘g‘ri ta’minlashni talab etadi. Aktivlar va passivlar
tarkibi, ularning muddati, likvidlilik darajasi hamda foiz stavkalari kabi omillar bankning likvidlik holatiga bevosita
ta’sir ko‘rsatadi.

Shu bois, mazkur maqolada tijorat banklarining likvidligini ta’minlashda aktiv va passivlarning tutgan
o'rni, ularning o‘zaro bog'ligligi hamda samarali boshgaruv usullari tahlil gilinadi. Mavzuni o‘rganish nafaqat

@ https://yashil-iqtisodiyot-taraqqiyot.uz




2025-yil, dekabr. Ne 12-son. YASHIL IQTISODIYOT VA TARAQQIYOT fi\l/i'

banklarning moliyaviy barqarorligini mustahkamlash, balki butun moliya tizimining barqaror va samarali
faoliyatini ta’minlash nugtai nazaridan ham dolzarb ahamiyat kasb etadi.

MAVZUGA OID ADABIYOTLAR SHARHI

Tadgiqgot mavzusi yuzasidan banklarning likvidliligini ta’minlash, shuningdek, aktiv va passivlarni samarali
boshqarish masalalari bo‘yicha gator xorijiy va mahalliy igtisodchi olimlar tomonidan ilmiy izlanishlar olib
borilgan.

B. Gup va hammualliflarning tadqigotlariga ko‘ra, bank aktivlari va passivlarini boshqarish deganda foiz
stavkalari riskini yumshatish, bank likvidligini ta’minlash hamda bankning bozor giymatini oshirish magsadida,
huquqiy, boshgaruv va bozor sharoitlarini inobatga olgan holda bank balansidagi barcha aktiv va passivlarni bir
vaqtning o‘zida rejalashtirish tushuniladi [4].

Banklarda aktivlarni boshgarish markaziy masalalardan biri bo‘lib, bank balansi tarkibini optimallashtirish
va yalpi daromadni maksimallashtirish kabi muhim maqsadlarga erishish uchun tegishli daromad va xarajat
moddalari hisobga olingan holda aktivlar tarkibi ganday bo‘lishi lozimligini aniglashni talab etadi. Bu ehtiyoj
banklardan rentabellik, tavakkalchilik, likvidlik va risklar o‘rtasida optimal muvozanatni ta’'minlashni talab
giladi. Mazkur omillar o‘rtasidagi optimal nisbatni bank majburiyatlari va kapitali tarkibi hamda aktivlari tarkibi
o‘rtasidagi o‘zaro bog‘liglikni hisobga olmasdan aniglash mumkin emas.

MDH davlatlariigtisodchi olimlari va tadqigotchilarining bank aktivlarini boshqarish borasidagi tadqigotlaridan
foydalanish va ularni chuqur o‘rganish muhim ahamiyat kasb etadi. Buning asosiy sababi shundaki, MDH
davlatlarining bank tizimi shakllanishi va rivojlanish xususiyatlari O‘zbekiston bank tizimiga ma’lum darajada
o‘xshash bo‘lib, bu esa mazkur tadgiqotlarning nazariy va amaliy ahamiyatini yanada oshiradi.

Tijorat banklari aktiv va passivlarini boshqarish masalasiga iqtisodchi olimlar turlicha yondashadilar.
Jumladan, O.l. Lavrushin “aktiv va passivlarni boshgarishning magsadi bank bosh strategiyasi natijalarini
balans tarkibi va rentabellik ko‘rsatkichlari asosida tahlil qilish orqali nomutanosibliklarni bartaraf etish hamda
bank faoliyatini risklardan himoyalashdan iborat’ligini ta’kidlaydi [5]. Ushbu masalaga, avvalo, bank strategiyasi
nuqtai nazaridan yondashish magsadga muvofiqdir. Ma’lumki, strategiya maqsadlar tizimiga asoslanadi va
bankning turli vaqgt oralig‘ida turlicha ustuvor yo‘nalishlari shakllanadi.

Shundan kelib chigib, banklarda aktiv va passivlarni boshqarishning gisqga muddatli va uzoq muddatli
jihatlarini farglash muhimdir. Qisga muddatli (bir yilgacha) davrda aktiv va passivlarni boshqarishning asosiy
magqsadi me’yoriy risk darajasida sof foiz daromadini maksimallashtirish yoki belgilangan sof foiz daromadi
darajasida riskni minimallashtirishdan iborat bo‘ladi. Uzoq muddatda esa asosiy magsad yuqori foyda olish
orgali bank kapitalining bozor giymatini maksimallashtirishdan iborat. Bank kapitali giymatini oshirish bankning
bargaror rivojlanishini ta’'minlaydi hamda aksiyadorlar manfaatlarini ro‘'yobga chigaradi.

Banklarda aktiv va passivlarni boshgarishning mohiyati shundan iboratki, alohida boshqaruv usullari
(aktivlarni va passivlarni boshqarish) yagona, muvozanatli jarayonga birlashtiriladi. Shundan kelib chiggan
holda, aktiv va passivlarni boshqarishning asosiy vazifasi bank balansining barcha gismlarini kompleks ravishda
boshqgarishdan iboratdir [5].

Zamonaviy iqtisodiy adabiyotlarda banklarning “aktivlari’ va “aktiv operatsiyalari” tushunchalari farglangan
holda talgin qgilinadi. Xususan, S.A. Zubov fikricha, “tijorat bankining aktivliari deganda o‘z va garz mablag‘larini
joylashtirish tushunilsa, bank aktiv operatsiyalari likvidlik va xavfsizlikning ma’lum standartlariga rioya gilgan
holda yuqori daromad olish magsadida investitsiyalarni amalga oshirishni anglatadi” [6].

V.V. Osadchiy tadqigotlariga ko‘ra, “tijorat bankining aktivlari bankning buxgalteriya hisobida aks ettirilgan
aktiv operatsiyalarining pul giymatini ifodalaydi. Tijorat bankining aktiv operatsiyalari esa foyda olish va likvidlikni
saqglash magsadida mavjud pul resurslarini joylashtirish bo‘yicha operatsiyalar majmuasidir” [7]. Tadgigotchining
izlanishlaridan ko‘rinadiki, tijorat bankining aktiv operatsiyalari bo‘yicha keng tadgiqotlar olib borilgan bo‘lsa-da,
aktivlarni boshgarish va uning bank faoliyatidagi strategik ahamiyati masalasi yetarli darajada yoritiimagan.

Mabhalliy igtisodchi olimlardan prof. Sh. Abdullayevaning fikriga ko‘ra, “aktivlarni boshqarish deganda o'z va
jalb gilingan mablag‘larni joylashtirish tartibi va yo'llari tushuniladi. Tijorat banklariga nisbatan bu naqd pullar,
investitsiyalar, kreditlar va boshqga aktivlarga tagsimlashni anglatadi. Mablag‘larni joylashtirishda asosiy e’tibor
gimmatli qog‘ozlar, investitsiyalar va kredit operatsiyalariga qaratiladi. Mablag‘larning optimal yechimi shunday
aktivlarni tanlashdan iboratki, ular bankka maksimal daromad keltirsin. Shu bilan birga, tijorat banklarida
fondlarni boshqgarish gator omillar ta’sirida murakkablashadi” [8].

Prof. Sh. Abdullayevaning fikrini kengaytirgan holda ta’kidlash mumkinki, bank aktivlarini boshgarish nafaqat
jalb gilingan mablag‘larni joylashtirishni, balki mavjud aktivlar tarkibini bir shakldan boshqasiga o‘tkazish orqali
optimallashtirishni ham oz ichiga oladi. Masalan, bankning kassadagi yoki Markaziy bankdagi mablag‘larini
gimmatli gog‘ozlarga yoki kreditlash operatsiyalariga yo‘naltirish orqali aktivlar tarkibini samarali boshqarish
mumkin. Bu yondashuv bank likvidligi va rentabelligini muvozanatli ta'minlashda muhim ahamiyat kasb etadi.

TADQIQOT METODOLOGIYASI

Mazkur tadgigotda tijorat banklari likvidliligini ta’'minlashda aktiv va passivlarning o‘rni hamda ularni
boshgarish mexanizmlarini kompleks baholashga qaratilgan ilmiy-uslubiy yondashuv qo‘llanildi. Tadgigot
metodologiyasi nazariy va empirik tahlil usullarining uyg‘unligiga asoslanadi.

TAHLIL VA NATIJALAR

Tijorat banklarining likvidliligini boshqgarish va bank faoliyatining uzluksizligini ta’minlashda yuqori
likvidli aktivlar muhim o'rin tutadi. Shu bilan birga, banklar mavjud mablag‘larni kreditlash yoki boshqga aktiv
operatsiyalarga yo‘naltirish orqali daromadlilikni oshirishga intiladilar. Mazkur jarayonda likvidlik va rentabellik
o‘rtasidagi muvozanatni saglash alohida ahamiyat kasb etadi. Shu bois Markaziy bank tomonidan tijorat
banklarining yuqori likvidli aktivlari ulushiga nisbatan aniq talablar belgilangan.

“Tijorat banklarining likvidliligini boshgarishga qo‘yiladigan talablar to‘g‘risida’gi nizomning 52-moddasiga
muvofiq, 2020-yil 1-iyundan boshlab banklarning yuqori likvidli aktivlari jami aktivlardagi ulushi kun yakuniga
ko‘ra 10 foizdan kam bo‘Imasligi lozim. Ushbu me’yor banklarning gisqa muddatli majburiyatlarini o'z vaqtida
bajarish imkoniyatini mustahkamlashga qgaratilgan.

Tijorat banklarida yuqori likvidli aktivlar tarkibiga quyidagilar kiritiladi:

— naqd pullar;

— O‘zbekiston Respublikasi Hukumati va Markaziy bankining gimmatli gog‘ozlari;

— bankning Markaziy bankda ochilgan hisobvaraglaridagi mablag‘lari (majburiy zaxira hisobvarag‘idagi
mablag‘lar bundan mustasno);

— tavakkalchilik darajasi past bo‘lgan mamlakatlar hukumatlari va markaziy banklari tomonidan chigarilgan
gimmatli gog‘ozlar hamda ularga bo‘lgan boshqa moliyaviy talablar;

— investitsion reyting darajasiga ega banklarda chet el valyutasida ochilgan vakillik hisobvaraqglaridagi
mablag’‘lar va overnayt (bir kunlik) banklararo depozitlar;

— xalgaro moliya institutlari (Xalgaro valyuta fondi, Jahon banki guruhi, Osiyo taraqggiyot banki, Osiyo
infratuzilma investitsiya banki, Yevropa tiklanish va taraqgiyot banki, Yevropa investitsiya banki, Islom taraggiyot
banki va boshqalar) tomonidan chiqgarilgan gimmatli gog‘ozlar;

— ipotekani gayta moliyalashtirish tashkilotlari tomonidan chigarilgan ta’minlangan garz majburiyatlarini
tasdiglovchi gimmatli qog‘ozlar [1].

Mazkur nizomda yirik garz va yirik mahsulot (yoki vosita) tushunchalariga ham aniglik kiritilgan. Yirik garzdor
deganda, hajmi bank birinchi darajali kapitalining 5 foizidan yuqori bo‘lgan bir shaxs yoki o‘zaro alogador
shaxslar guruhiga tegishli garzlar tushuniladi. Yirik mahsulot yoki vosita esa hajmi jami aktivlarning 1 foizidan
ortiq bo‘lgan bank mahsuloti yoki vositasini anglatadi. Ushbu mezonlar bank aktivlarini diversifikatsiyalash,
risklarni boshgarish va monitoring jarayonlarini samarali tashkil etishda muhim ahamiyatga ega.

O'zbekiston Respublikasi Markaziy bankining 2023-yil 8-iyunda Adliya vazirligi tomonidan 3441-son’ bilan
ro‘yxatga olingan “Tijorat banklari tomonidan ko‘chmas mulk va boshga mol-mulkni sotib olishga hamda unga
egalik qilishga, shuningdek yuridik shaxslarning ustav fondidagi (ustav kapitalidagi) ulushlarini yoki aksiyalarini
sotib olishga go'yiladigan talablar to‘g‘risida”gi nizomiga muvofiq, banklar tomonidan asosiy vositalar va boshqga
mol-mulklarni sotib olish tartibi belgilangan.

Bank balansidagi asosiy vositalar daromad keltirmaydigan aktivlar sifatida tasniflanadi. Ularning ulushining
ortishi bank aktivlari samaradorligiga ta’sir ko‘rsatishi mumkin. Shu sababli, mazkur nizomning 3-moddasiga
asosan, bank faoliyatini amalga oshirish uchun zarur bo‘lgan yoki foydalanilmayotgan ko‘chmas mulk va boshqga
mol-mulklarning jami giymati bank birinchi darajali kapitalining bir barobaridan oshmasligi belgilangan. Bu talab
bank resurslaridan ogilona foydalanish va aktivlar tarkibini optimallashtirishga xizmat qiladi.

Shuningdek, tijorat banklari tomonidan yuridik shaxslarning ustav fondidagi (ustav kapitalidagi) ulushlarini
yoki aksiyalarini sotib olish hamda investitsiya portfelini shakllantirish bo‘yicha ham aniq cheklovlar mavjud.
Xususan:

— bir yuridik shaxsning ustav kapitalidagi ulushni sotib olish migdori bankning birinchi darajali regulyativ
kapitalining 15 foizidan oshmasligi;

— gimmatli gog‘ozlar bilan bitimlar va ustav kapitalidagi ulushlarni sotib olish bo‘yicha jami operatsiyalar
bank birinchi darajali regulyativ kapitalining 50 foizidan oshmasligi belgilangan [2].

Mazkur talablar Markaziy bank tomonidan har oy monitoring gilinadi va ularning bajarilishi bank tizimi
bargarorligini ta’minlashga xizmat qiladi.

Bundan tashqari, 2020-yil 29-oktabrda 3283-son? bilan ro‘yxatga olingan “Bir qarz oluvchi, o‘zaro alogador
garz oluvchilar guruhi, shu jumladan bankka alogador shaxslar uchun tavakkalchilikning eng ko‘p migdori

1 https://lex.uz/uz/docs/-6487097
2 https://www.lex.uz/uz/docs/-5083195

to‘g‘risida’gi nizomga muvofiq, bir qarz oluvchi yoki o‘zaro alogador qarz oluvchilar guruhi uchun tavakkalchilik
miqdori bank birinchi darajali kapitalining 25 foizidan oshmasligi lozim.

Shuningdek:

— ta’'minotsiz (ishonchga asoslangan) kreditlar bo'yicha tavakkalchilik migdori birinchi darajali kapitalning
5 foizidan oshmasligi;

— barcha vyirik tavakkalchiliklarning umumiy migdori bank birinchi darajali kapitalining 5 barobaridan
oshmasligi belgilangan [3].

Bankka alogador shaxslar bo‘yicha ham quyidagi cheklovlar amal giladi:

— bir alogador shaxsga to‘g‘ri keluvchi tavakkalchilik miqdori bank birinchi darajali kapitalining 25 foizidan
oshmasligi;

— barcha alogador shaxslar bo‘yicha jami tavakkalchilik migdori bank birinchi darajali kapitalining 50
foizidan oshmasligi lozim [3].

Markaziy bank tomonidan o‘rnatilgan mazkur talablar banklarda aktivlarni shakllantirish va boshqarishda
risklarni magbul darajada ushlab turish, likvidlikni ta’minlash va ehtimoliy yo‘qotishlarning oldini olishga
garatilgan. Shu bilan birga, tijorat banklari belgilangan normativlar doirasida o'z aktivlar portfelini shakllantirish
va boshqgarishda mustaqil garor gabul qilish huquqgiga ega. Bu esa banklarga bozor sharoitidan kelib chiqib,
likvidlik, rentabellik va risk o‘rtasida muvozanatni ta’minlash imkonini beradi.

Tijorat banklarida aktivlarni boshqgarishda ichki me’yoriy hujjatlar muhim ahamiyat kasb etadi. Bank
amaliyotida aktivlarni boshqarish bilan bog‘liq siyosat, nizom va tartiblardan iborat ichki me’yoriy-huquqiy
hujjatlar go‘llaniladi. Tijorat banklarining ichki me’yoriy hujjatlari amaldagi gonunchilik hamda Markaziy bankning
me’yoriy hujjatlari talablariga muvofiq ishlab chigiladi va amaliyotga joriy etiladi.

leorat banklari faoliyatida aktivlarni boshqarish bilan bog'liq ichki hujjatlarga quyidagilar kiradi:

bankning aktivlar va passivlarni boshqarish siyosati;

- bank likvidliligini boshgarish siyosati;

- bankning kredit siyosati;

- bankning investitsiya siyosati;

- bankning foiz siyosati;

— “Aktivlar va passivlarni boshqarish go‘mitasi to‘g‘risida”gi nizom.

Bugungi kunda mazkur ichki me’yoriy hujjatlar aksariyat banklarda ishlab chigilib, amaliyotga tatbiq etilgan
hamda aktivlarni boshqarish jarayonida samarali qo‘llaniimoqda. Tijorat banklarining ichki me’yoriy hujjatlarini
tahlil gilish ularning bank aktivlarini boshgarishdagi ahamiyatini yanada chuqurroq anglash imkonini beradi.

Bankning aktivlar va passivlarni boshqarish siyosati konseptual hujjat bo'lib, bank faoliyatini tashkil etish
va boshqa ichki me’yoriy hujjatlarni ishlab chigish uchun asos vazifasini bajaradi. Mazkur siyosat orqali bank
aktivlar va passivlarni boshgarishning yagona tizimini shakllantiradi. Aktivlar va passivlarni boshqarish jarayoni
bank balansining tuzilmasini, ular bilan bog‘liq tavakkalchiliklarni hamda bozor sharoitlarini hisobga olgan holda
bankning strategik magsadlariga muvofiglashtirishga garatiladi. Shuningdek, bu jarayon bank marjasini magbul
darajada saqglash va moliyaviy barqarorlikni mustahkamlashni nazarda tutadi.

Bankdagi aktivlar va passivlarni boshgarish siyosatining asosiy maqgsadi yuqori likvidlilikni ta’minlagan
holda, risklar magbul darajada ushlab turilgan sharoitda barqaror va izchil o'sib boruvchi daromad olishga
erishishdir.

Tijorat banklarida aktivlar va passivlarni boshqgarish uchta asosiy magsad o‘rtasida muvozanatni
ta’minlashi zarur: moliyaviy resurslar xavfsizligi, likvidlilik va rentabellik. Shu bois banklar aktivlar va passivlarni
boshqarishda tavakkalchilik darajasini magbul chegarada saglagan holda maksimal rentabellikka erishishni
ustuvor vazifa sifatida belgilaydilar (1-rasm).

balans likvidliligini wvetarl banlk balansining vetarlicha
darajada ushlab turish_ ishonchliligini ta minlash_

rentabellilkc darajasini malcsimal
darajada oshirish_

1-rasm. Bank aktivlari va passivlarini boshqarish siyosatining asosiy vazifalari®

3 Tadqigot natijalari asosida muallif tomonidan tuzildi.

Aktivlar va passivlarni boshqarish siyosatida belgilangan magsadlarga erishish uchun vakolat va mas’uliyat
darajalari aniq belgilanadi. Bankning foizli hamda savdo operatsiyalari bo'yicha likvidlilik va daromadlilik
ko‘rsatkichlariga ta’sir etuvchi omillar ustidan tizimli nazorat o‘rnatiladi. Bu esa risklarni o'z vaqgtida aniglash,
moliyaviy barqarorlikni mustahkamlash hamda boshqaruv qarorlarining asoslanganligini ta’minlash imkonini
beradi.

Tijorat banklari aktivlarini samarali boshqarishda ularning moliyaviy manbai bo‘lgan passivlarni boshqarish
ham muhim ahamiyatga ega. Banklar turli manbalardan mablag‘larni turli muddat va foiz stavkalarida jalb etish
orqgali resurslar bazasini shakllantiradi hamda foydadorlikni oshirish va likvidlilikni ta’minlash magsadida ushbu
mablag‘larning optimal kombinatsiyasini yaratishga intiladi. Mazkur yondashuv aktiv va passivlar ortasidagi
muvozanatni saqglash, foiz risklarini kamaytirish hamda bankning barqgaror rivojlanishini ta’minlashga xizmat
giladi.

XULOSA VA TAKLIFLAR

Tijorat banklari faoliyatining samaradorligi va bargarorligi ularning likvidlik darajasi bilan bevosita bog'liqdir.
Likvidlikni ta’'minlashda bank aktivlari va passivlarini ogilona boshgarish muhim ahamiyat kasb etadi. Aktivlar
bankning daromad Kkeltiruvchi resurslarini shakllantirsa, passivlar ushbu resurslarning bargaror manbaini
ta’minlaydi. Shu bois, aktiv va passivlar strukturasi, ularning likvidlilik darajasi hamda muddat jihatidan
muvofigligi bankning o'z majburiyatlarini o'z vaqtida va to‘liq bajarish imkoniyatini belgilovchi asosiy omillardan
hisoblanadi.

O‘tkazilgan tahlillar shuni ko‘rsatadiki, banklar likvidlikni ta’minlash jarayonida passivlar bazasini
diversifikatsiyaqilish, bargarorvaarzonresurslarnijalb etish hamda yuqorisifatlivalikvid aktiviarni shakllantirishga
ustuvor ahamiyat garatishlari lozim. Shuningdek, aktiv va passivlar muvozanatini strategik darajada boshqarish
orqali banklar moliyaviy risklarni samarali nazorat qilishi, foiz va likvidlik risklarini minimallashtirishi hamda
igtisodiy muhitdagi o‘zgarishlarga moslashuvchan javob qaytarish imkoniyatiga ega bo‘ladi.

Shu munosabat bilan, tijorat banklarida aktiv va passivlarni boshqarish tizimini takomillashtirish, riskka
asoslangan yondashuvni keng joriy etish, likvidlik ko‘rsatkichlarini doimiy monitoring gilish hamda ichki nazorat
mexanizmlarini kuchaytirish maqgsadga muvofiqdir. Mazkur chora-tadbirlar banklarning moliyaviy barqarorligini
mustahkamlash, ularning ishonchliligi va raqobatbardoshligini oshirishga xizmat qiladi. Natijada, nafaqat
alohida banklar, balki butun moliya tizimining barqgaror va izchil rivojlanishi ta’minlanadi.

